
ژنان لەسەر كاركردنیش
رووبەڕووی توندوتیژی 

دەبنەوە

 )ف( پیاوك������ی تەمەن 40 س������اڵەی 
خێزاندەرەو دانیشتووی كەركوكە و پیشەی 
شوفێرە لەگەڵ )م(ی برای، سەر لەبەیانی 
رۆژی 2011/4/6 نزیك������ەی كاتژمێ������ر 
9 بەیان������ی دەچێتە ماڵی خوش������كەكەی 
لەهەولێ������ر كە لەگەڵ منداڵ������ە تەمەن 4 
ساڵەكەی بەتەنیا دەژی، داوای لێدەكات 
بگەڕێن������ەوە كەرك������وك، ب������ەڵام )س(ی 
خوشكی داواكەی قبوڵ ناكات و نایەوێت 
بگەڕێتەوە بۆ كەركوك، بەڵام )ف،م( دەڵێت 
»دوای ئەوەی خوشكەكەم داواكەی منی 
رەتكردەوە، منیش بەش������ەق و بۆكس لێمدا 
تا بە زۆر هاویش������تمە ناو ئۆتۆمبێلێك بۆ 
گەراجم بردوو ویستم بگەڕێینەوە كەركوك، 
چونكە خوشكەكەم لەهەولێر تەنیا لەگەڵ 
كوڕە تەمەن 4 س������اڵانەكەی لە خانوویەك 
دەژی و بێوەژن������ە، ئەمەش بۆ بنەماڵەی 
ئێم������ە ناگونجێت، بەڵام خوش������كەكەم لە 
ئاسایش������ی بازگە خۆی رادەستی ئەوان 

كرد و ئێمەیان دەستگیر كرد.
 جێگەی ئاماژە پێكردنە »خوش������كی 
ئەو پیاوە خاوەن ئارایش������گای ئافرەتانە و 
ئەو پیاوە پێیوایە كاركردن لە ئارایش������گا 
چونكە  ناگونجێ!!!  دابونەریتیان  لەگەڵ 
خوش������كیان شەرەف و ناموس������ی ئەوانە و 

دەڵێ������ت« ئەو كارەی ئەو دەیكات و ئەو جل 
و بەرگانەی لەب������ەری دەكات ئێمە قبوڵمان 
نییە، بۆیە لەخوشكەكەم دا تا واز لەو كارانە 
بێنێت، چونكە ئەو ش������ەرەف و نامووس������ی 

ئێمەیە«. 
)س،م( تەم������ەن 24 س������اڵە بێوەژن������ە و 
كوڕێكی تەمەن 4 س������اڵانی هەیە و خاوەن 
ئارایشگایە و بەسەرهاتەكەی بەمجۆرە بۆ 
گێڕاینەوە و وتی: »لە ماڵی خۆم لە دەرگا 
درا، چووم بینیم دووبراكەم بەناوی )ف و م( 
كەوتنە گیانم و لێیاندام وتیان دەبێت خۆت 
كۆبكەیتەوە بچین������ەوە كەركوك، من رازی 
نەب������ووم ئینجا تەنی������ا )ف( بەدار لێی دام، 
)م( یش وەس������تابوو سەیری دەكرد و قسەی 
نەدەكرد« بەهۆی ئەوەی براكەی هێرش������ی 
كردۆتە سەر لە ماڵەوە رایكردووە، بەڵام لە 
دەرەوە دەس������تگیر كراوە بەزۆر خستویانەتە 
ناو ئۆتۆمبێل تا گەراج رۆیش������توون لەوێ 
ب������ە ئۆتۆمبێلێكی تر چوونەت������ە كەركوك 
كەچی )س( نەیویس������توە بگەڕێتەوە، بۆیە 
لە بازگ������ەی كەركوك دێتە خ������وارەوە پەنا 
بۆ ئاسایش������ی بازگە دەبات. )س( دەڵێت 
»براكەم لەماڵ دەس������تی شكاندم و زۆری 
لێدام بە دەمانچە ویستی بمكوژێت و پێی 
وتم )دەتكوژم( لە كۆڵ������ت دەكمەوە، بەڵام 

)م(ی براك������ەی ت������رم رێگ������ەی لێگرت 
و نەیهێش������ت تەنیا لەب������ەر ئەوەی من لە 
ئارایش������گا كاردەك������ەم و لەگ������ەڵ كوڕە 
بچووكەكەم بەتەنیا دەژیم، لەسەر ئەوەش 
من لە براكەم خۆش بووم و دەیبوورم و لە 

سكاڵاكەم پاشگەزبوومەوە.
ش������ەهابەدین  خەیرەدی������ن  عەمی������د 
بەڕێوەبەری پۆلیسی قەزای دەشتی هەولێر 
و دەوروب������ەری دەڵێت »ل������ە 2011/3/6 
ئاگاداری������ان كردینەوە ك������ە كاتژمێر )1( 
پاش نیوەڕۆ بنكەی پۆلیسی دارەتوو دوو 
كەسیان تەسلیم بە بنكەكەمان كردووە كە 
خوشك و برا بوون بە تۆمەتی لێدان، هەر لە 
هەمان رۆژ )س(مان ناردە نەخۆشخانە و 
چارەسەری پێویستی بۆ كرا، پاشان دوای 
لێكۆڵینەوە بۆمان دەركەوت، كێش������ەكەیان 
لەسەر كێش������ەیەكی كۆمەڵایەتی خۆیانە 
هەڵس������وكەوتی  بەهەندێك  براك������ەی  كە 
خوش������كەكەی رازی نییە، ئینجا بەپیێ 
ماددەی )413( كە مادەی لێدانە، )ف( 
لە زیندانی بوو تا 2011/4/12 مانگ، 
ت������ا )س( ه������ات لە س������كاڵاكەی خۆی 
خۆشبوو كە لەدژی براكەی كردبووی و 
ئێمەش هەستاین بە ئازادكردنی براكەی.

لەبەر ئەوەی خوشكە بێوەژنەكەی بڕیاریداوە 
كاربكات و بەسەربەرزی بژی و لای براكەی 
كارەكەی رەتدەكرێتەوە، هەڵدەكوتێتە س������ەری 
و دەس������ت دەكات بەلێدانی هەتا كار دەگاتە 

ئەوەی لە نەخۆشخانە بكەوێت.

تاكسیەكان بۆخۆیان دەدوێن، 
ئافرەتانیش دەترسن

» كە زانیویەتی من لە قوتابخانەی كچان دەوام 
دەكەم هەلەكەی قۆستبۆوە«

رۆژێ������ك بیرم ل������ەوە نەكردۆتەوە كە ش������ۆفێرێكی 
تاكس������ی هەبێت بەو شێوە ناش������رینە مامەڵە لەگەڵ 
ژنان������دا بكات، چونك������ە داوای ئ������ەوەی لێكردم كە 
ژمارە تەلەفۆنەكەی پێب������دەم، منیش جنێوم پێداو لە 
تاكس������یەكەی دابەزیم، ئەمە وت������ەی )بەناز عومەر 
عارف(ی خوێن������دكاری ئامادەیی بوو، باوەڕیش������ی 
وابوو كە بۆ س������اڵێك دەچێت چەندین جار بە تاكسی 
چۆتە قوتابخانە تائێس������تا یەكجار تووشی ئەو حاڵەتە 
بووە، ئەویش كە زانیویەتی من لە قوتابخانەی كچان 
دەوام دەكەم هەلەكەی قۆستبۆوە كە بەو شێوەیە داوام 
لێبكات، بەڵام من قبوڵم نەكرد، هەروەها وتی لەدوای 
ئەو جارەوە بڕیارمداوە كە تەنیا بە شۆفێرێكی تایبەت 
هاتووچۆ بكەم كە هەركاتێك ئیش������م هەبوو تەلەفۆنی 

بۆ دەكەم و دێت بەدوامدا، چونكە دراوسێمانە.
»ماجیكێكی دەرهێناو ژمارەی مۆبایلەكەی 

لەسەر ئاوێنەكەی ناوەوە نووسی«
رۆژێك لەگەڵ هاوڕێكەم������دا لەكاتی هێنانەوەی 
وێنەكانمان لەدوكانی وێنەگرێگ بەتاكسیەك بۆماڵەوە 
دەڕۆیشتینەوە لەبەرئەوەی كە لەناو تاكسیەكە سەیری 
وێنەكانمان دەكرد و هەندێكجار پێدەكەنین ش������ۆفێری 
تاكس������ییەكە ئەم هەل������ەی قۆس������تەوەو ماجیكێكی 
دەرهێناو ژمارەی مۆبایلەكەی لەسەر ئاوێنەی ناوەوە 
نووس������ی و مەبەس������تی ئەوەبوو كە ئێمەش بینووسین 
و پاش������ان تەلەفۆنی بۆبكەی������ن، ئەمە وتەی )رێناس 
كەریم ئاسۆ( بوو، وتیشی پێم سەیرە دەبێت ئەو جۆرە 
كەسانە خاوەنی خوشك و هاوسەری خۆیان نەبن، بەڵام 
دیارە متمانەیان بەئەوانەی خۆش������یان نییە ئەگەرنا 
بەو شێوەیە مامەڵە ناكەن، بۆچوونیشی وابوو كە ئەم 

دیاردەیە ڕوو لەزیادبوونەو دەبێت حكومەت و وەزارەتی 
ناوخۆ ئاگادری ئەم حاڵەتە بێت.

»دەبێت ئەوەش بزانین كە ئافرەتیش هەیە خۆی 
مەسەلەیەك دەكاتەوەو بەدەم شۆفێرەكەوە پێدەكەنێت«

من وەكو شۆفێرێكی تاكسی كە 8 ساڵە كاری 
تاكس������ی دەكەم ئێستاش ژمارەی 6 ئافرەتم لایە 
كە خۆیان تەلەفۆنم بۆدەك������ەن بۆئەوەی لەگەڵ 

***
كاتێك بەش������ەقامەكاندا رێدەكەین تاكو ئۆتۆمبێلێكی تایبەتی دەبینین چەندان تاكس������ی كرێ دەبینین كە مانای ئەوەیە خەڵكانێكی زۆر 
بەدوای پەیداكردنی ژیانی رۆژانەیانن لەرێگەی تاكس������ییەوە، بەهەمان شێوە چەندان لە هاووڵاتی دەبینین كە دەست رادەدێرن بۆئەوەی كە 
بە تاكس������ییەكان بڕۆنە شوێنی مەبەس������ت كە بەشێكی زۆریش لەم هاووڵاتیانە ئافرەتانن، بەڵام پرسیار لێرەدا ئەوەیە ئایا هەموو شۆفێرەكان 

بەدوای ژیانی رۆژانەیاندا دەگەڕێن بۆخۆیان و منداڵەكانیان؟ ئەم پرسیارانەو چەندین پرسیاری ترمان لادروست دەبێت.
***

من������دا هاتووچۆ بكەن، ئەمە وت������ەی )جەبار تۆفیق 
محەمەد(ی تەمەن 39ساڵ بوو، باوەڕیشی وابوو كە 
ئافرەت هەبووە لەگەڵی سواربووە باسی ئەوەی كردووە 
كە تووشی ش������ۆفێری وەها بووە ویستویەتی كێشەی 
بۆ دروس������تكات، دەبێت ئ������ەوەش بزانین كە ئافرەتیش 
هەیە خۆی مەس������ەلەیەك دەكاتەوەو بەدەم شۆفێرەكەوە 
پێدەكەنێت و ئیتر ئەویش وادەزانێت ئەمە بۆ ئەوەیە كە 
پێوەندی لەگەڵدا ببەس������تێت، هەروەها وتیشی بوونی 
ش������ۆفێری ژن بۆ ئیشی تاكس������ی بەپێویست دەزانم 
هەرچەن������دە قەناعەتم وایە كە لەمەودوا بەسروش������تی 

خۆی ژنیش شۆفێری تاكسی دەكەن.
» ئەگەر ئافرەتەكە دەرگای نەكردەوە بۆ 

قسەكردن و زۆر گوێی بە شۆفێرەكە نەدا، ئیتر 
ئەویش ناتوانێت بەو شێوەیە بێت«

 ئەمە وتەی )ژیان ئەحمەد حەس������ەن(ی توێژەری 
كۆمەڵایەت������ی ب������وو، باوەڕیش������ی وابوو ك������ە دەبێت 
قوتابخان������ە و راگەیاندن ڕۆڵی خۆی������ان لەم پێناوەدا 
بگێڕن لەبەرئەوەی مامۆس������تا لەقوتابخانە تەنیا بیر 
لەوە دەكات������ەوە كە چۆن وانەك������ەی پێبڵێ و لەكۆڵ 
خۆی بكاتەوە بەبێ ئەوەی فێری پەروەردەی جوان و 
تەندروستی بكات، بەداخەوە ڕاگەیاندنیش نەیتوانیوە 
مامەڵەیەك������ی گونجاو لەگ������ەڵ بینەرەكانیدا بكات 
بەشێوەیەكی گش������تی، لەوڵاتان هەموو گۆرانیبێژێك 
بۆی نییە گۆرانییەكانی لە شاش������ەكانەوە دابەزن یان 
ئەوانەی كاریگەری لەس������ەر بەهای ئایندەی منداڵ 

دروستدەكەن.

»جاری واهەیە دوای 
تێپەڕبوونی حەوت هەشت 
تاكسی ئەوسا دەست بۆ 
یەكێكیان رادەدێرم«

تاكس������ی  ش������ۆفێریی  زۆرجار 
هەبووە ك������ە هۆڕنی ب������ۆ لێداوم 
تەنی������ا لەبەرئەوەی كە بەجۆرێك 
جلوبەرگم پۆش������یوە وادەزانن بەم 
جلوبەرگانەوە خاوەن كەسێتییەكی 
نزممان هەیە، ئەمە قسەی كچە 
خوێن������دكاری زانكۆ)ناز فاروق 

زرار( بوو كە هەندێكجار بە 
پاس������ی رزگاری ناڕواتەوەو 
ناچ������ارە تاكس������ی بگرێت، 

هەندێكج������ار هەبووە ترس������اوم 
و نەمتوانی������وە تاكس������ی بگ������رم 

بەتایبەت������ی كە ئێواران������ی درەنگ 
بێت، جاری واهەیە دوای تێپەڕبوونی 

حەوت هەش������ت تاكسی ئەوسا دەست بۆ 
یەكێكیان رادەدێرم، چونكە دەڵێم ئەمەیان 
باش������ە و ئەوی تریان لەوانەیە باش نەبێت، 

هەروەها وتیشی شۆفێری واش هەیە كە هەر 
حەز دەكەیت لەگەڵی سواربیت و تەنانەت 
لەب������ەر كەس������ێتی خۆی تەس������جیلەكەش 

دەكوژێنێتەوە.

بەپێی ئەو زانیاریانەی دەس������ت گۆڤاری گوڵان كەوتون كە لەسەرچاوەیەكی پۆلیسی 
هەولێر دەستیخس������توون، لە 2011/4/18 ژنێك پەنای بردووەتە بەر بنكەی پۆلیس������ی 
قەزای دەش������تی هەولێر، چونكە ئەو ژنە لەلایەن هاوسەرەكەیەوە لەماڵ دەركراوەو بەبێ 

رەزامەندی ئەویش ژنی دووەمی بەسەر هێنراوە.
ئەو ژنە كەناوی )ر.ك(�ە لەدایكبووی 1972 و دانیشتووی قەزای دەشتی هەولێرەو 
ژنی ماڵەوەیە. بەگوێرەی وتەی خۆی 11 مانگە لەلایەن مێردەكەیەوە لەماڵ دەركراوەو 
هەڕەشەی كوشتنی لێدەكرێت. ئەو ژنە ئاشكرای دەكات كە هاوسەرەكەی بەناوی )س.ع( 
ژنی دووەمی بەس������ەر هێناوە لەكاتێك بەپێی یاس������ای باری كەسی هەرێم رێگەنادرێت 
ژنی دووەم بەبێ رەزامەندی ژنی یەكەم بهێنرێت، مەگەر لەچەند مەرجێكی دیاریكراو 
نەبێت: كە ئەو ژنە نەخۆش������ی درێژخایەنی هەبێت یان ژنی یەكەم بەرەزامەندی خۆی 
لەدادگا بیەوێت كە پیاوەكەی ژنی دووەمی بەسەر بهێنێت. لەلایەن دادوەری لێكۆڵینەوە 

بڕیاری دەستگیركردنی ئەو پیاوە درا بە ماددەی 432 لە یاسای سزادانی عێراق.

بەپێ������ی زانیاری گۆڤ������اری گوڵان 
بەناوی  پیاوێك  سكاڵای  لەناوەڕۆكی 
)ع.ا( كە لە بنكەی پۆلیسی شەمامك 
تۆماریك������ردووە هاتووە، كە خێزانەكەی 
لەترس������ی ئەوەی هەڕەش������ەی دانانی 
لێكردووە،  خۆشەویس������تیان  پێوەن������دی 

ماڵی جێهێشتووەو دیارنەماوە.
ناحی������ەی  دانیش������تووی  )ع.ا( 
ش������ەمامكە لە س������نووری پارێزگای 
خێزانەكەی  خێزان������دارەو  ئ������ەو  هەولێر 
بەناوی )ش.ع( و پێنج منداڵی هەیە. 
بەپێی ئەو س������كاڵایەی كە ئەو پیاوە 
پۆلیس������ی  لەبنكەی  لە 2011/4/12 
خێزانەكەی  تۆماریكردووە  ش������ەمامك 

بەگوێرەی ئەو زانیاریانەی كە گۆڤاری 
هەولێر  پۆلیسی  لەسەرچاوەیەكی  گوڵان 
و  ژن  ل������ە2011/4/17  پێیگەیش������تووە 
پیاوێكی ئەمریك������ی كە لەهەولێر دەژین 
لە ناحیەی عەینكاوە لە ماڵەوە دەردەچنە 
ت������ا دەگەڕێنەوە ماڵ������ەوە دزییان  دەرەوە 

لێدەكرێت.
ل������ۆك بارت  ن������اوی تۆماس  پیاوەكە 
بوو كە بەرەگ������ەز بەریتانییە و ژنەكەش 
بەن������اوی كورتنی دیسماس������ە بە رەگەز 
ئەمریكییە. ئەو دووان������ە ژن و مێردن و 
لەپۆلیس������ی نەهێش������تنی تاوانی هەولێر 
ڕایدەگەیەنن  هەبوو؛دادخوازان  سكاڵایان 
هەردووكیان كاتژمێر 10 و 30 خولەكی 
بەیانی  لەماڵەكەیان دەرچووینەتە دەرەوەوو 
ماڵەكەیان قفڵ داوە لەكاتی گەڕانەوەیان 
بۆ ماڵ كاتژمێر 12ی نیوەڕۆ بینیویانە 
كە دزیان لێكراوەو بڕی 18000 دۆلاریان 

لێدزراوە.
ئەو ژن و مێردە گومانیان خس������تووەتە 
س������ەر خاوەنی ئەو خان������ووەی كە بەكرێ 
گرتوویانە لە عەینكاوە، چونكە تەنیا ئەو 
پیاوە كلیلی ماڵەكەیانی هەیە. هەروەها 
سكاڵاشیان لەدژی دوو لە كەسی ناسراو 
كە ئەو ژنە و مێردە دەیانناسن تۆماركرد، 
لەلایەن دادوەری لێكۆڵینەوەی نەهێشتنی 
تاوان بڕیاری دەستگیكردنی تاوانبارن و 

هێڵكاری بۆ شوێنی رووداوەكە كراوە.

ژنی دووەمی بەسەردەهێنێت و 
هەڕەشەی كوشتنیشی لێدەكات

خراپ بەكارهێنانی مۆبایل     هەڕەشە لە خانمێك دەكات

ژن و پیاوێكی 
ئەمریكی و بەریتانی 
لە عەینكاوە دزییان 

لێكرا

لەترس������ی چەند هەڕەش������ەیەكی پێوەندی 
رایكردووە كە  مۆبایلی چەند كەس������انێك 
داوای پێوەندی خۆشەویس������تیان لێكردووە 

بەپێی ئەو زانیاریانەی كە گۆڤاری گوڵان دوێنێ لەس������ەرچاوەیەكی ئاگاداری 
پۆلیس������ی هەولێر دەستیخس������تووە لە گوندی كەرەزی سەر بە ناحیەی قوشتەپەی 
سەر بە قەزای دەشتی هەولێر تەرمی ژنێك دۆزراوەتەوە كە لەسنووری ئەو گوندە 

فڕێدرابوو.
ئەو ژنە كەتەمەنی لە نێوان 30 بۆ 35 س������اڵ بوو جلێكی رەش������ی ئافرەتانی 
لەبەر بوو لەناو بەتانیەكی رەنگی شین پێچرابوو لە كەندەڵانێك فڕێدرابوو و هیچ 
بەڵگەنامەیەكی لەگەڵ تەرمەكە جێنەهێڵدرابوو. دوای رەوانەكردنی تەمی ژنەكە 
بۆ پەیامانگای پزیش������كی دادی هەولێر پەڕاوێكی ب������ۆ رێكخراو رەوانەی بەردەم 
دادگای هەولێر كراو لەوێوە بڕیاردرا كە بەدوای س������ۆراغی ئەو كەسە بگەڕێن تا 
خێزانی دەدۆزرێتەوە. تا ئێس������تا نەزانراوە ئەو تەرمە لەس������ەرچی بە كوژراوی لەو 
ش������وێنە فڕێدراوەو لەدادگادا كەیسێكی تایبەتی بۆ كراوەتەوە كە بزانرێت ئایا ئەو 

كەسە كێیەو لەسەر چ كشێیەك وای بەسەر هێنراوە.

لە پۆلی������س تۆماركردووە لە ناوەڕۆكی 
س������كاڵاكەی هات������ووە ك������ە ژمارەی 
مۆبایلی خێزانەكەی لەلایەن ئافرەتێكی 
خزمیانەوە بڵاوكراوەتەوە بەناوی )ق.ع( 
و بەو هۆیەوە زیاتر لە 5 كەس بەژمارەی 
مۆبایلی ك������ۆڕەك تیلیكۆمەوە داوای 
لە  رفاندنیان  پێوەندی خۆشەویستی و 

خێزانەكەی كردووە.
 ئەو پیاوە ئێس������تا سكاڵای لە دژ 
ئەو ئافرەتەی خزمی������ان تۆماركردووە. 
دادوەری لێكۆڵین������ەوە بڕیاری داوە كە 
)ق.ع( ئامادەی دادگا بكرێت، بەپێی 
سكاڵای ئەو پیاوە تا ئێستا سۆراغی 

ژنەكە نەزانراوە بۆ كوێ رایكردووە.

گومانی هەیە هاوس������ەرەكەی لەلایەن 
چەن������د كەس������ێكەوە ئاڵ������ودەی ماددەی 
هۆش������بەر بووبێ������ت، ئەم������ە بەگوێرەی 
ناوەڕۆك������ی ئەو س������كاڵایەیە كە پیاوێك 
بەناوی )پ.م(، لەیەكێك لە بنكەكانی 
پۆلیسی هەولێر ئەو سكاڵایەی لەدژی 
برای ژنەك������ەی تۆمار كردووە كە گوایە 
ئەو تووشی ماددەی هۆشبەری كردووە.

هاوس������ەری ژنەك������ە بەن������اوی پ.م، 
س������كاڵای هەب������وو ل������ە دژی ب������رای 
خێزانەكەی بەناوی ئ�.ع، چونكە ماوەی 
5 مانگە خێزانەكەی بردووەتە لای خۆی 
و ژیان������ی لەو تێكداوە، ئەو پیاوە لەكاتی 
س������كاڵاكەی لەلایەن پۆلیسەوە گومانی 
لە برای ژنەك������ەی دەربڕیوە بۆ پۆلیس 
كە ئەو ب������رای خێزانی ئاڵودەی ماددەی 
هۆش������بەر كردبێت و گومانیش������ی هەیە 
برایەی  لەرێگ������ەی ئەو  كە خێزانەكەی 
فێ������ری ئەو كارە بووبێ������ت كە 5 منداڵی 

لێ هەیە.
لەبەر ئەوەی ماڵی باوكی خێزانی ئەو 
پیاوە لە كەلارە و ژنەكە ئێس������تا چووەتە 
كەلار، لەلایەن دادگای هەولێرەوە بڕیاردار 
كە هاوپێچی دۆسیەكە بنێردرێتە دادگای 
لێكۆڵێنەوەی كەلار تا لێكۆڵینەوە لەم كارە 

بكات و تاوانباران دەستگیر بكرێن... 

تەرمی ژنێك 
بە فڕێدراوی دۆزرایەوە

خراپ بەكارهێنانی مۆبایل     هەڕەشە لە خانمێك دەكات

گومانی هەیە 
خێزانەكەی ماددەی 
هۆشبەر بەكاربهێنێت

ئەگ������ەر ئامادەنەبێت ئەو كارە بكات، ئەوا 
دەیڕفێنن.

ئەو پی������اوە كە س������ەرجەم زانیاریەكانی 

خۆدوورخستنەوەی ئافرەتان 
لەبواری ریكلامدا

كچان رۆڵێك������ی ئەوتۆیان نییە لە 
ریكلامی ك������وردی، بۆی������ە تاوەكو 
ئەم������ڕۆش ریكلام������ی ك������وردی 
پێشكەوتنێكی بەرچاوی بەخۆوە 
لەكچان  زۆرێ������ك  نەبینی������وە، 
لاوازی ج������ۆری و بیرۆكەی 
دەزانن  بەه������ۆكار  ری������كلام 
بۆ خ������ۆ دوورخس������تنەوەیان 
س������ادق  حەیدەر  بوارە.  لەو 
كۆمپانیای  بەڕێوەب������ەری 
ماوەیەكی  جانۆ  ریكلامی 
ب������ە دوای كچێ������ك  زۆرە 
لە  ئ������ەوەی  بۆ  دەگەڕێت 
ریكلام رۆڵ بگێڕێت، بەڵام 
حەیدەر  ناكەوێت.  دەس������تی 
دەڵێت »كچان خودی خۆیان 
ریكلام  كاری  ب������ە  باوەڕیان 
ك������ردن نیی������ە«. ریكلامی 
دەنگ 30 تا 40 هەزار 
پاداشتەكەیەتی، ئەگەر 
زمانی عەرەبی بزانێت، 

تەنی������ا زمانی  ك������وردی بزانێت 15 تا بەڵام 
20 هەزارە، لە ڕیكلامی ڤیدیۆیی ئەگەر كچەكە شارەزایی 
و ناوبانگ������ی هەبێت، لە ریكلامێكی ی������ەك چركە لەپێنج گەڵا زیاتر 
وەردەگرێ������ت، ئەگ������ەر كچەكە ناوبانگی نەبێت، ئ������ەوە لە دوو گەڵا زیاتر 
وەرناگرێت. حەیدەر س������ادق پیێوایە ئەو بڕە پارەیەی كە كچان لەبەرامبەر 

بەشداری كردنی ریكلامێك وەریدەگرن زۆر كەمە .
گلەییم لە كچان هەیە بەشداری ریكلام ناكەن

كۆمەڵگەی كوردی هەر لە كۆنەوە بەوە ناس������راوە كە ئافرەتان ش������ان 
بەش������انی پی������اوان كاردەكەن، بەڵام كۆمەڵێك كار هەن كە لەس������ەردەمی 
پێش������كەوتن هاتووەتە نێو كۆمەڵگەی كوردەواری كە پێویستە ئافرەتیش 
رۆڵ������ی تێدا هەبێت ك������ە زۆرجار ئافرەتان خۆیان بەش������داری ئەو كارانە 

ناكەن. 
هێرۆ مەولودی ئەو كچە راگەیاندنكارەی كە لە بواری ریكلام كار 
دەكات بەش������داری لە ریكلامی بیستن و بینین كردووە و گلەیی لە 
ئافرەتان دەكات كە خودی خۆیان نایەنە پێش������ەوە بۆ ئەوەی رۆڵیان 
هەبێت لە بواری ریكلام و خۆیان هەوڵیان نەداوە كۆمەڵێك رەچەڵەك 
هەیە بیش������كێنن، راس������تە كۆمەڵگە هەندێكجار تێڕوانینی هەڵەی 
هەیە، بەڵام ئێس������تا ئەو بیروبۆچوونانە كاڵبۆتەوە، هێرۆ دەڵێت »ئەو 
بڕە پارەیەی كە بەش������داربوو لە بەرامبەر یەك ریكلام وەریدەگرێت زۆر 
بەباش������ی دەزانێت، چونكە ئەو بڕە پارەیەی ك������ە لە چەند چركەیەكی 

ریكلام بەدەستی دێنن لە ئاستی مانگانەی فەرمانبەرێكە«.
كەسانی پسۆرمان نییە لە ریكلام

 لە هەموو جیهان ریكلام تایبەتە بەو كۆمپانیانەی كە كەسانی پسپۆر كاری 
تێدادەكەن، بەڵام لای ئێمە كەسانی پسپۆر و خاوەن بڕوانامە لە بواری ریكلام 
زۆر كەمە، هەر بۆیەش ریكلام لە ئاس������تێكی لاواز ماوەتەوە و بۆتە كارێك كە 

ئافرەت بەگرنگی نەزانێت تا رۆڵی تێدا بگێڕێت. 
ئیبراهیم حاجی س������اڵح مامۆس������تای راگەیاندن 
شارەزا لە بواری ریكلام دەڵێت »رێكلام لای ئێمە 
بیرۆكەكانی زۆر س������ادەیەو هیچ پێش������كەوتنێكی 
بەخۆی������ەوە نەبینیوە، كە ئەم������ەش دەگەڕێتەوە بۆ 
ئەوەی ئەوانەی كە ریكلام دەكەن كاری ئەوان نییە 
و شارەزایی و پسپۆریان لەو باریەوە نییە، پێویستە 
ئەو كەس������انەی ریكلام دەكەن بێن سوود لە ئێمە و 
كتێبەكانی ریكلام وەرگرن، چونكە بازاڕی ریكلام 
بازاڕێكی زۆر كاریگ������ەرە«.  هەندێك رۆڵ هەیە 
لە ریكلامكردن پێویستە ئافرەت بیبینێت، چونكە 
ئەو كاڵاكە تایبەتە بەئافرەت، مامۆس������تا ئیبراهیم 
پیێوایە ئێمە كۆمەڵگەكەمان داخراوە بۆیە هێش������تا 
لە مانای ریكلام نەگەیشتوون، ئافرەت تەنیا وەكو 
كاڵایەك س������ەیردەكەن، لەهەموو جیهان هەوڵدەدەن 
بۆندی ری������كلام لەگەڵ كەس������ایەتییە مۆر بكەن 
بۆ ئەوەی ئ������ەو ریكلامە زۆرترین داهاتی هەبێت، 
ب������ەڵام لای ئێمە زۆر بەداخەوە ئەوەی بەش������داری 
ل������ە ریكلام بكات بە چاوێكی نزم س������ەیردەكرێت. 
ئافرەت حەقی خۆیەتی بەش������داری ریكلام نەكات 
ئەو ئەكتەرانەی لە بواری ریكلام بەشداری دەكەن 
و ناس������راون لەلایەن خەڵكەوە، خۆیان بەش������داری 
نەكردنی ئافرەت لە ریكلام لە ناو كوردستان بەباش 
دەزانن. ئەیام ئەك������رەم هونەرمەندی كۆمیدی كە 
بەشەمۆ ناسراوە، پیشەی سەرەكی ئەو بەشێكە لە 
ری������كلام و دەڵێت »بەداخەوە ریكلام هیچ نرخێكی 
پێنەدراوە، چونكە كەسایەتیەكی وەك من كە لەناو 
خەڵك ناسراوم و شارەزاییم لە بواری ریكلام هەیە، 
ئینجا لە ه������ەر ریكلامێك لە 2 تا 3 گەڵا زیاترم 
پێنادەن، ئەو ئافرەتانەی كە لەگەڵ من بەش������داری 
ریكلام دەكەن لە من كەمتر وەردەگرن، چونكە من 

پیاوێكی خۆشەویستم لەناو خەڵك«.
ریكلام ڕێنمایی بۆ دەردەكرێت

ریكلام لە كوردس������تان زیاتر وەك پڕوپاگەندەی 
لێهاتووە، بۆیە ئافرەتیش تا ئێس������تا هەس������تی بەوە 
نەكردووە گرنگە ناوبانگی لەریكلام هەبێت، هەر لەو 
باریەوە بۆ رێكخستنی ریكلام وەزارەتی رۆشنبیری 
هەستاوە بە دەركردنی كۆمەڵێك سیستەم و رێنمایی 
ب������ۆ دەركردنی ری������كلام.  هەڵگ������ورد عبدالوهاب 
بەڕێوەبەری بەشی راگەیاندن لەوەزارەتی رۆشنبیری 
دەڵێت »هەوڵمانداوە لە ڕێنماییەكان هەندێك ماددە 
تۆمار بكەین كە نزیك بێت لەو پێوەرە گش������تیانەی 
كە لە دنیا پەیڕەو دەكرێت كە نابێت بەهیچ جۆرێك 
ریكلام بۆ كاڵایەك بكرێت دژ بە كاڵایەكی تر یان 
دووربێ������ت لە بەها ئەخلاقی و كۆمەڵایەتیەكان یان 

پەیامی پێچەوانەوە بداتە كۆمەڵگە«.

كچان ئارەزووی گۆڕینی قژیان
 بەگوێرەی وەرزەكان دەكەن

چۆن خۆت لە گرفتی لاوازی سێكسی دوور دەخەیتەوە
وەرزش لەهەموو رووییەكەوە سوودی بۆ 
جەس������تەی مرۆڤ هەیە،وەرزش بەگشتی 
كاریگ������ەری زۆری هەیە بۆ چالاككردنی 
ئەنجامدانی سێكسی و بەتایبەتیش لەلایەن 
گەنجانەوە، سەرەتا ئەگەر لەلایەن كەسێكەوە 
وەرزش بكرێت پێویستە لەلایەن وەرزشوانێكی 
ش������ارەزای ئەو ب������وارەوە بەرنامەی تایبەت 
بۆ كەس������ەكە دابنرێت  تا تووشی گرفتی 
سێكسی نەبێت، چونكە زۆرجار ئەنجامدانی 
وەرزش������ێكی قورسی س������ەروو وزەو توانای 
كەس������ەكە، دەبێتە هۆی لاوازی سێكسی. 
راهێنەری نێودەوڵەتی و جێگری سەرۆكی 
لەش������جوانی عێراق و س������ەرۆكی یەكێتی 
ناوەندی لەش������جوانیی كوردستان مامۆستا 
)بوره������ان عەلی( دەربارەی س������وودەكانی 
بۆ چالاككردنی كرداری سێكسی  وەرزش 
وەرزش������دا  دەڵێ������ت »لەكاتی ئەنجامدانی 
هاتووچۆی خوێن لەجەستەدا چالاك دەبێت 
و وا لە كەس������ەكە دەكات كە هیمۆگلۆبین 
لەخوێندا زۆربێت، ئەم������ەش دەبێتە هۆی 

زیادكردنی ئارەزووی سێكس������ی و 
باش،  س������پێرمی  فڕێدانی 
لەو كاتەش������دا ئەو پیاوەی 
ڕێكوپێك������ی  ب������ە  وەرزش 
دەكات منداڵەكان������ی دوور 

قژ تاجی س������ەری ئافرەتانە، بۆیە ئافرەتان بەردەوام حەز بەگۆڕینی رەنگی قژیان بەگوێرەی 
مۆدێلی سەردەم دەكەن، مۆدێلی ئەم وەرزە مێشی سوور و زەردە، چونكە ئەم ڕەنگانە لەم وەرزە 
پێست فێنك دەكات، بۆ وەرزی زستانیش مۆدێلی ڕەنگە تۆخەكانە، چونكە پێست گەرم دەكات. 

رەنگی قژ بەگوێرەی وەرزە
خاوەن ئارایشتگای بەیرووت دەڵێت »مۆدیلی ئەو وەرزە مێشی سوور و زەردە زۆربەی ئافرەتان دێن 
بۆلامان ئەو رەنگە داوادەك������ەن، ئێمەش زانیاریمان لەبارەی مۆدیلەكانی قژ زۆرە، بۆیە ئەوەندەی 
لەتوانامان������دا بێت گرنگییان پێ دەدەین و بەجوانی ئیش������ەكەیان بۆ دەكەی������ن«. ئافرەتان خۆیان 
دەس������تكاری قژیان دەكەن هەندێك ئافرەت هەن خۆیان لەماڵەوە ئەم كارە دەكەن و نازانن بەڕێكی 
بیكەن، ئەوەش دەبێتە هۆی سووتانی قژیان. گۆڕینی رەنگ و ستایلی قژ پێویستی بە شارەزایی 
هەی������ە، بۆ نموونە زۆربەی ئەو ئافرەتانەی كە لەماڵەوە خۆیان چاكی دەكەن جاری وا هەیە چەند 

ڕەنگێك تێكەڵ بەیەكتر دەكەن و تەواوش������ێوەی قژەكە دەگۆڕن. ئەو خانمە دەڵێت »ئەو ئافرەتانەی 
كە لە ماڵەوە خۆیان دەس������تكاری قژیان دەكەن دوای تەواو تێكچوونی قژیان دێنەوە بۆ لای ئێمە بۆ 

شووش������تنەوە و رەنگ گۆڕین یان هەرشێوەیەكی تربێ، ئێمەش ناچارین بەگوێرەی ئەو توانایەی قژەكە 
چارەسەریان بۆ بكەین«.

ئا: بەهرە سدیق

دەبن لە شێواوی«. وەرزشكردن سوودی هەیە 
بۆ ئافرەتان   بورهان وتیشی »ئامۆژگاری 
ئافرەت������ان دەكەم كە خۆی������ان دووربخەنەوە لە 
س������ەیركردنی گرتەی سێكس������ی بۆ ئەوەی 
ئارەزووی سێكس������ییان زیادبێت، چونكە ئەو 
كرداران������ە وا لەو ئافرەتە دەكات لە دواڕۆژدا 
تووش������ی گرفتی سێكسی بێت و چێژ لەو 
ك������ردارە وەرناگرێت و تووش������ی ئاڵۆزی 

دەروونی دەبێت، تەنیا وەرزش كردنێكی 
تەندروست بەگوێرەی ئەو بەرنامەیەی 
بۆی������ان دادەنرێت كە لەماوەی یەك 
هەفت������ە ئەنجامی ب������دەن، خۆیان 
هەس������ت دەك������ەن كە ل������ە ڕووی 

سێكس������ییەوە چەندە گۆڕاون و 
دوور دەكەونەوە لەلاوازی 

و گرفتەكان������ی 

وەرزش  سێكس������ی،چونكە 
لەس������ەر  كاریگەری 
بوونەوەی  ئارام 
ن������ی  و و ر ە د
كەسەكەش 

دەبێت..


